
UO„K 1751 

 

INGLIZ ADABIYOTSHUNOSLIK LUG„ATLARI XUSUSIDA MULOHAZALAR 

 

Saidova Muxayyo Umedilloyevna,  

Buxoro davlat universiteti dotsenti, PhD 

m.u.saidova@buxdu.uz  

 

Annotatsiya. Ushbu maqolada adabiyotshunoslik terminlarining o'rganganlik darajasi va ahamiyati 

to'g'risida to'xtalib, ingliz adabiyotshunoslik terminlari lug'atlari va ulardagi adabiyotshunoslik 

terminlarining mavzuiy guruhlari haqida ma'lumotlar berilgan.   

Kalit so‟zlar: adabiyotshunoslik terminlari, adabiyot terminlari lug‗ati, yondosh adabiy terminlar, 

tanqidiy terminlar, adabiy tanqid, adabiy tushuncha. 

 

РАЗМЫШЛЕНИЯ ОБ АНГЛОЯЗЫЧНЫХ СЛОВАРЯХ ЛИТЕРАТУРОВЕДЕНИЯ 

 

Аннотация. В данной статье рассматривается значимость литературных терминов, 

приводится информация об английских словарях литературных терминов и тематическая 

классификация литературоведческих терминов.  

Ключевые слова: литературные термины, словарь литературных терминов, сопутствующие 

литературные термины, критические термины, литературная критика, литературная концепция.  

 

REFLECTIONS ON ENGLISH LITERARY DICTIONARIES 

 

Abstract. This article discusses the importance and the significance of literary terms, provides 

information on English dictionaries of literary terms and a thematic classification of literary terms. 

Keywords: literary terms, dictionary of literary terms, literary companion terms, critical terms, 

literary criticism, literary concept.t   

 

Kirish. Tildagi jamiki so'zlar, ularning tarixi, izohi, imlosi kabi muhim masalalar bilan  

lug'atshunoslik (leksikografiya) shug'ullanadi. Mukammal tuzilgan lug'at va so'zliklar u yoki bu tilning 

boyligini o'zida to'playdi. Lug'atlar qadimdan yaratilib kelingan va ular ikki guruhga bo'linadi: 1) qomusiy 

lug'atlarda mashhur shaxslar, ilmiy, siyosiy, adabiy hamda ishlab chiqarishga xos tushunchalar, borliqdagi 

predmetlar, hodisalar haqida ma'lumot beriladi; 2) lingvistik (tilshunoslik) lug'atlar bir tilli va ko'p tilli 

bo'ladi. Bir tilli lug'atlarga imlo lug'ati(so'zlarni to'g'ri yozishga yordam beradi), chappa lug'at (so'zlar oxirgi 

harfi bo'yicha alfavit tartibida joylashtiriladi), orfoepik lug'at (so'zlarni to'g'ri talaffuz qilishga yordam 

beradi), morfem lug'at (so'zlarni asos va qo'shimchalarga ajratishga yordam beradi), o'zlashma so'zlar lug'ati 

(chet tillardan kirgan so'zlarga ta'rif beriladi), frazeologik lug'at (iboralar lug'ati), terminologik lug'at (ma'lum 

fan sohasi bo'yicha atamalarga izoh beriladi), izohli lug'atlar (tilda mavjud bo'lgan so'zlarga izoh beriladi), 

chastotali lug'atlar (ma'lum asarlarda so'zlarning qo'llanish darajasi haqida ma'lumot beradi), paronimlar 

lug'ati (tilda mavjud bo'lgan talaffuzdosh so'zlar haqida ma'lumot beradi). Har qanday lug'atda kirish maqola 

tarzida lug'atning o'ziga xos tavsifiy belgilari beriladi. ―Lug'atga kirish‖, ―Lug'atdan qanday foydalanish 

kerak?‖, ―Lug'atning tavsifiy belgilari‖ mavzulari ostida beriladigan bunday yo'riqnoma lug'atlarning boshi 

yoki oxirida ilova qilinadi. Lug'atning o'quv-uslubiy qurilmasi deganda har qanday lug'atning ilmiy asoslari 

boshqa lug'atlardan farqlanadigan tavsifiy belgilari, lug'at bilan ishlash uslublari bayon etilgan yo'riqnoma 

tushuniladi. Mutaxassislarning fikricha, lug'atlarning uslubiy qurilmasini lug'at bilan ishlashga doir leksik-

grammatik topshiriqlar bilan kengaytirish, takomillashtirish maqsadga muvofiqdir. Chunki lug'atdagi birgina 

kirish maqolasi bilan foydalanuvchiga lug'atning ish uslubini tushuntirib bo'lmaydi. O'quv uslubiy 

qurilmaning lug'atdagi ma'lumotlarga munosabat bildirishga jalb qiluvchi savollar tizimi, qo'shimcha 

leksikografik belgilar va ularning izohi, diqqatni tortadigan noan'anaviy usullarda tuzilgan lug'at bilan 

ishlash mashqlari bilan boyitilishi lug'atlarning ahamiyatini yanada oshiradi. Demak, lug'atlar bilan ishlash 

samaradorligini oshirishda o'quv-uslubiy qurilmaning roli muhimdir. Nazariy leksikografiya lug'atlarni 

yaratishda amal qilinishi muhim bo'lgan quyidagi mezonlarni ajratadi:  

1) psixologik o'lchov –lug'atdan foydalanuvchining yosh xususiyati bilan bog'liq ma'lumotlarni 

qamrab olish, lug'atlarni kichik, o'rta, katta yoshdagi o'quvchilarga moslab tuzishga asoslanadi;  

2) sotsiologik o'lchov – lug'atni aniq bir mamlakat, millat kishisiga, shu millatning milliy 

madaniyatiga xoslaydi. Chet ellik kitobxonlarga mo'ljallab yoki chet tilini o'rganishga mo'ljallab tuzilgan 

lug'atlar lingvomamlakatshunoslik, lingvodidaktik xususiyatga ega bo'ladi. Har qanday lug'atda lug'at 

foydalanuvchilari mansub millatning urf-odatlari, tabiati, iqlimi, milliy ruhi aks etmog'i lozim; 3) 

lingvistiko'lchov – lug'at so'zligi bilan bog'liq bo'lib, lug'at maqolalarining berilishi, so'z ma'nolarini 

sharhlash, turdosh lug'atlarda (ma'nodosh so'zlar, zid ma'noli so'zlar, darajalanuvchi so'zlar, talaffuzdosh 

so'zlar, uyadosh so'zlar lug'atlari) fikrlar uzviyligini ta'minlash, ortiqcha takrorlar, bir so'zni ikki o'rinda 

baholash kabi muammolarni tartibga soladi; 4) semiotik (ishoraviy)o'lchov – lug'atdagi leksikografik 

simvolika, shartli belgilar, qisqartmalardan foydalanish bilan bog'liq muammolarni nazorat qiladi. Qaysi 

o'rinda qora harflar, ostiga chizilgan yoki yotiq harflar qo'llanilishi, arab, rim raqamlari, qavs, yarim qavs, 

to'rtburchakli qavs, tirening ishlatilishi va hokazolar bilan shug'ullanadi.  

Tadqiqot metodi. Lug'at uchun material tanlash har qanday lug'atni tuzishda ham asosiy 

muammolardan biridir. Lug'atdagi so'zlarning o'ziga xos belgisi eng zarur, eng muhim ma'lumotlarni qamrab 

olishi, aniq, qisqa, lo'nda bo'lishidir. Lug'at uchun material tanlashning ommaviy uslubi nutqda eng ko'p 

qo'llanadigan so'zlarni qamrab olish mezonidir. Ammo keyingi tadqiqotlar material tanlashda, nafaqat eng 

ko'p qo'llanadigan so'zlarni qamrab olish, balki kam iste'molli, doimiy zahirada turuvchi so'zlarni ham chetda 

qoldirmaslik lozimligini ko'rsatmoqda. Tahlil biror badiiy asar ustida ketganda, so'zlarning qo'llanish 

darajasiga tayanish yaxshi natija beradi. Biroq biror tilga mansub so'zlarni qo'llanish darajasiga ko'ra 

ro'yxatlashtirish unchalik samarador usul hisoblanmaydi, chunki tildagi so'zlar turli uslubiy qurshovlarda 

turlicha qo'llanish darajasiga ega bo'ladi. O'quv lug'atiga material tanlashda so'zlarning qo'llanish darajasiga 

tayanish mezoni takomillashtirilishi, boshqa mezonlar bilan qoplanishi, umumiy va mukammal mezon 

bo'lishi uchun kamida quyidagi uch jihatni hisobga olish lozim: 1) so'zlarning qo'llanish miqdori, darajasiga 

tayanish; 2) so'zlarning mavzuiy guruhlarini tanlash; 3) lug'at turi bilan bog'liq maxsuslashgan so'zlarni 

tanlash. Shu o'rinda shuni ham aytib o'tish kerakki, lug'atda so'z yig'ish mezonlarining hech biri barcha o'quv 

lug'atlari uchun birdek qolip bo'la olmaydi, lug'at mavzusi va maqsadidan kelib chiqqan holda 

shakllantiriladi. 

Leksikografiya nazariyasi lingvistik tavsiflash nazariyasi masalalari haqida o‗ylantirishga majbur 

qiladi. Lingvistik tavsiflarda (grammatik va lug‗aviy) har qanday tavsif kabi nisbiylik tamoyil(prinsip)lari 

amal qiladi. Nisbiylik deganda bir leksik birlikning bir necha ekvivalentlar orqali ifodalanishi emas, balki 

grammatika yoki lug‗at o‗quvchisining tushunish darajasiga yo‗naltirilganligi nazarda tutiladi. Nisbiylik 

prinsipi tavsif tanlash erkinligi asosida emas, balki amaliyot, aniq tarixiy vaziyat, ma‘lum kommunikativ 

sharoitdagi real aloqa orqali optimal tavsiflar tanlash bilan aniqlanadi [1, 56]. Hatto yagona to‗g‗ri tavsif 

bo‗lgan taqdirda ham, ushbu tavsifning metatili masalasi ochiq qolmoqda. Agar bir til aspekti (bizning 

vaziyatimizda termin) ikki ta‘rifga ega bo‗lsa, ularni o‗quvchi mutaxassisligiga qarab ma‘lum mezonlar 

bo‗yicha taqqoslab tahlil qilish mumkin bo‗ladi. 

Adabiyotshunoslik terminlarini tadqiq qilish jarayoni ularning lug‗atlardagi talqini va tavsiflanishi 

bilan bog‗liq  jarayon hisoblanadi. Shu sababli  ingliz adabiyotshunoslik terminlari izohli lug‗atlarining bir 

nechtasi bilan tanishib chiqildi. Har bir lug‗at ma‘lum davrga tegishli bo‗lib, ularning tuzilishi, hajmi, nashr 

etilgan vaqti, foydalanuvchilar yo‗nalishi kabilarga e‘tiborimizni qaratamiz.  

Muhokama. Ingliz adabiyotshunoslik terminlarini tavsiflovchi turli xil masalan: spravochnik, 

glossariy, adabiyotshunoslik ensiklopediyasi va boshqa shakl lug‗atlari anchagina. Har bir lug‗atning 

material tanlash va yetkazib berishda, albatta, maqsadi turlicha bo‗lib, ular oddiy filolog talabaga asosiy 

tushunchalar haqida ma‘lumot berishdan tortib, zamonaviy adabiyotshunoslik leksikasi va estetikaning 

batafsil yoritilishigacha bo‗lgan talqinlardan iborat. Shunday qilib, XX asrda nashr etilgan ingliz 

adabiyotshunoslik terminologiyasi lug‗atlari orasidan quyidagi lug‗atlar tanlab olingan:   

1.The Dictionary of World Literary Terms [J.T. Shipley, 1970]. Lug‗at antik davr tarixidan hozirgi 

kunga qadar bo‗lgan adabiy tanqid (a considiration of literary criticism) tushunchasi tahlilini bayon etadi. 

Adabiy tanqid tushunchasi adabiyotshunoslik terminlari, adabiy maktablar talqini, oqimlar, butun tarix 

davomida adabiyotshunoslik terminologiyasi tili va vositalari talqinini o‗z ichiga olgan.(techniques of... the 

major languages of ancient and modern terms -  ―klassik va zamonaviy terminlarni ifoda etgan asosiy tillar 

vositalari‖).  

Ushbu lug‗atning kirish qismida nashrning aniq maqsadi va auditoriya ko‗rsatib o‗tilgan. Bu esa 

lug‗atning maxsus auditoriyaga mo‗ljalanmaganligi, uni chop etishdan asosiy maqsad terminosistema haqida 

umumiy ma‘lumotlar berishdan iborat bo‗lgan. Shuni ham aytib o‗tishimiz joizki, lug‗at o‗z davrida 

adabiyotshunoslik terminologiyasining talqiniga bag‗ishlangan birinchi va yagona nashr hisoblangan (allthe 

material included in thefirst edition was prepared especiallyfor this book, whichwas the first of this kind). 

Bu, o‗z navbatida, ushbu sohaga qiziqishni oshirishga nisbatan qo‗yilgan qadam bo‗lgan. Sohaning bu tarzda 

o‗zlashtirilishining boshlanishida lug‗atning qat‘iy ixtisoslashgan bo‗lishi o‗rinsiz, aksincha, lug‗at 

nomutaxassislar tomonidan ham mutoala qilinishi mumkinligidan dalolat beradi. Muallif keng auditoriyani 

qamrab olishga harakat qilgan. 

2. Critical Terms for Science Fiction and Fantasy. A Glossary and Guide to Scholarship [Garry K. 

Wolte, 1946]. Lug‗at – glossariy, Science Fiction and Fantasy (―ilmiy fantastik‖ va ―fentezi‖) adabiy janrini 

tavsiflovchi terminlar va tarkibida termin mavjud bo‗lgan sitatalar majmui. Mualliflarning asosiy maqsadi 

ushbu soha bilan ishlash uchun material berish bo‗lgan. ―Glossary is not an attempt to the breadthand 

variety of critical thought that has been brought to bear on this fields‖, («Lug‗at–ushbu sohani keng 

qamrovli va xilma -xilligini namoyish  qilishga qaratilgan emas»). 

3. Current Literary Terms. A Concise Dictionary [A. F. Scott, 1965]. An‘anaviy va zamonaviy 

adabiyotshunoslik terminlarining etimologiyasi va qisqacha talqinlarni bayon etuvchi, sitata va tanqidiy 

sharhlar bilan boyitilgan  lug‗at : ― ...a completereference-book ... giving the etymology and concise 

comprehensive definition of theprincipal terms used in all branches of literature. Definitions are illustrated 

with extensive quotations ... The book, which is international, includes descriptions of forms as various as 

Dadaism, Epic and Kabuki, and provides scholarly information with a dear critical line ...‖. 

4. A Dictionary of Literary, Dramatic and Cinematic Terms [S. Bamet, M . Berman, W. Burto, 1971]. 

―... terms ought not to tyrannize the reader; rather, they may in part be themeans whereby he takes (in Hery 

James' words) ―possessions of literature‖– ushbu original yondashuv materiallarning bayon qilinish 

xarakteriga ta‘sir ko‗rsatgan bo‗lib, terminlar sof ilmiy uslubda talqin qilinmay, balki misollar bilan 

tavsiflangan. Bu osonlashtirilgan didaktika, havaskor-o‗quvchilarni qo‗rqitmasdan, aksincha, ularni qiziqtirib 

fanga yaqinlashtirishga xizmat qiladi. Adabiyotshunoslik terminlari ortida o‗quvchini ―azoblash‖ qobiliyati 

borligi ham aytib o‗tilgan.        

5. A Dictionary of Literary Terms [Harry Show,1972]. O‗sha davrda adabiy tanqid terminlari haqida 

to‗liq ma‘lumot beruvchi birinchi nashr hisoblangan: ―...book defines, explains and illustrates ... all literary 

terms, references, and allusions that today's general reader and student are likely to encounter... The aim - 

to communicate withordinary reader, the student and aspiring poet, novelist, dramatist‖. Ushbu lug‗at 

ma‘lum darajada ixtisoslashgan va mutaxassis (talabalar, adabiyotshunoslar)lar uchun mo‗ljallangan.   

6. Dictionary of Modern Critical Terms [R. Fowler, 1973]. Ushbu lug‗at faqat adabiyotshunoslik 

terminlari haqida ma‘lumot bermasdan, tanish bo‗lgan terminlar haqidagi ma‘lumotlarni yanada 

kengaytirishga yo‗naltirilgan. Lug‗at terminlar bilan tanishish jarayonida ham qiziqish uyg‗otishga qaratilgan 

ham ularga boshqa tomondan qarab chiqish, tushunish, muomalada terminlardan qanday foydalanishga 

qaratilgan: ―encouraging a new perspective on literary terminology, to stimulate curiosity about how literary 

terms work actively for us, rather than to satisfy a utilitarian desire togain access to their traditional 

meaning‖. Lug‗at ma‘lum darajada ―aktuator‖ (actuator) zamonaviy lug‗atlar tuzish tamoyillari asosida 

tuzilgan. Bu, o‗z navbatida, o‗quvchilarga tanish bo‗lgan terminlarning nafaqat boshqa komponentlar bilan 

muvofiqligini ko‗rsatadi, balki ularning yangi talqini yoki ifodalanishini ham namoyish etgan. Bundan 

ko‗rinadiki, asosiy auditoriya – maxsus fanni o‗rganishga moslashuvchan talaba va o‗qituvchilardir: ―The 

student and teacher of literature will find here a highly informative and stimulating exploration of the major 

concepts of modem criticism‖. Kirish qismidan fan tavsifining murakkabligi sababli (adabiy til haqida adabiy 

gapirish), tavsiflar ―lug‗aviy talqinlar‖ga o‗xshamasdan, terminlar haqidagi badiiy esselarga o‗xshab ketgan 

(―the entries are not definitions, but minor essays...‖). 

7. Literary Companion Dictionary [David Grambs, 1984]. Lug‗at, asosan, og‗zaki adabiy nutqni 

ifodalovchi terminlarni tavsiflagan. Unda nafaqat adabiyotshunoslik, balki jurnalistika, tilshunoslik, tahrir 

ishi kabi sohalarga  oid terminlar mavjud: ―Dictionary of proseterminology and of the devices of everyday 

speech and hence does not include thenumerous poetry and classical drama terms commonly found in other 

literaryhandbooks...‖. 

8. The Concise Oxford Dictionary of Literary Terms [C. Baldick, 1992]. Lug‗at adabiyotshunoslik 

terminlarining ma‘nolarini qisqa talqin qiluvchi qo‗llanma hisoblanadi. Ammo mualliflar tomonidan 

ta‘kidlanganidek, ushbu lug‗atning maqsadi terminlarga uzundan uzoq talqin berish, ularni katalogga solish 

yoki xatlash bo‗lmagan – ―...It cannot purport to fulfill the fimctions of a balanced expository guide to 

literary criticism or literary concepts, nor does it attempt to catalogue the entire body of literary terms in 

use‖.Aksincha, adabiyotshunoslik doirasida anchagina murakkab, o‗rganuvchilar uchun anchagina noaniq 

terminlarni qisqa va lo‗nda qilib ochib berish  asosiy o‗ringa qo‗yilgan – «...It offers instead to clarify those 

thousand terms that are most likely to cause the student or general reader some doubt bafflement in the 

context of literary criticism and other discussion of literary works»; «... This Dictionary provides succinct 

and often witty explanations of one thousand potentially troublesome terms, encountered in the study of 

literature)». 

9. The Penguin Dictionary of Literary Terms and Literary Theory [J.A.Cuddon, 1992]. Ushbu lug‗at 

zamonaviy adabiyotshunoslik va adabiy tanqid va shunga yaqin sohalardagi asosiy tushunchalarni qisqacha 

talqin qilgan: «... to provide a serviceable andfairly comprehensive dictionary to those literary terms which 

are in regular use in the world today .. a few terms of printers, grammarians, philologists and 

linguisticians». Lug‗at mutaxassislarga mo‗ljallangan. Lug‗atning debocha qismida muallif, umuman, 

nimani adabiyot terminiga kiritish mumkinligi haqida umumiy mulohazalar keltirib, hozirgi kunda adabiy 

asarlarni tahlil qilishda foydalanish mumkin bo‗lgan barcha adabiy tushunchalar tasnifini taklif qilgan: 

―Technical terms(metonymy). Forms (lymeric), Genres of kinds (fabliau), Technicalities (aestheticdistance), 

Groups-Schools-Movements, Well-known Phrases, - isms (reasilms). Motifs or Themes (Faust-theme), 

Personalities, Modes-Attitudes and Styles (irony, sentimental comedy), Objects/Artifacts (polygraph), 

concepts (sincerity, sublime)‖. 

10. Yana bir adabiyotshunoslik terminlarini tavsiflovchi lug‗at borki, uni ham ushbu ro‘yxatga 

kiritishni lozim topdik. Bu A Glossary of  Literary Terms [M. H. Abrams, 1957] lug‗ati. Ushbu lug‗atdagi 

terminlarni izohlashda muallif, asosan, jahon adabiyoti durdonalaridan foydalanishga harakat qilgan. Ayrim 

terminlar izohida bir nechta tarixiy voqea va faktlarga murojaat qilingan va ularni muallif yillar bilan 

berishga harakat qilgan. Ma‘lumotlarning aniqligini ta‘minlash maqsadida har bir foydalanilgan asar yoki 

tarixiy ma‘lumot manbasi keltirilgan. Bir nechta termin bitta umumiy termin ostida ifodalangan:  Terms that 

are related but subsidiary, or that designate subclasses, are discussed under the title heading of the primary 

or generic term; in addition, words that are often used in conjunction, or as mutually defining contraries, 

are discussed in the same essay. Yana shuni ham ta‘kidlash kerakki, har bir termin izohlanayotgan vaqtda 

biror adabiy asarga murojaat qilinganda shu asar muallifi haqida ham batafsil ma‘lumotlar keltirib o‗tiladi. 

Ba‘zi adabiyotshunoslik terminlarini izohlashda bitta emas, balki bir nechta yozuvchi va shoirlarning 

asarlariga murojaat qilinadi. Lug‗at adabiyotshunoslik mutaxassisligi bo‗yicha tahsil olayotgan talabalar,  

qolaversa, adabiyotga qiziqishi bo‗lganlar uchun mo‗ljallangan: ..., the book hasproved to be a useful and 

popular work of reference for advanced students, as well asfor the general reader with literary interests. 

Yuqoridagi ingliz adabiyotshunoslik terminlari lug‗atlaridagi terminlar tarkibini  jadvalda berishga 

harakat qildik va quyidagi natijalarga erishildi. 

 

Lug‗atlar 

terminologik  

guruhlar 

1 2 3 4 5 6 7 8 9 10 

adabiyotshunoslik maktablari, oqim va 

davrlar 

+  + + + + + + + + 

adabiyotshunoslik janrlarini ifodalovchi 

terminlar 

+ +      +  + 

teatr-kino terminlari   + +    + +  

adabiyotni turdosh fan tushunchalari bilan 

bog‗lovchi terminlar 

  +  + +  +   

kundalik nutqda ishlatiladigan prozaga 

oid terminlar 

+      +    

adabiyotga xizmat qiluvchi kasblarni 

ifodalovchi terminlar 

     +  +   

 

Yuqorida adabiyotshunoslik terminlarini izohlovchi o‗nta lug‗at ko‗rib chiqildi. Ularning barchasi 

adabiyotshunoslik terminlarini izohlashda tarixiy-madaniy ahamiyatga ega ekanligining guvohi bo‗ldik. 

Lug‗atlarning tarkibi va kirish qismlarini ko‗rib chiqqanimizda adabiyotshunoslik fani turli aspektlarini 

tasvirlovchi quyidagi terminologik guruhlarni aniqladik: adabiyotshunoslik maktablari (Literary crtiticism 

forms and terms); adabiyotshunoslik janrlarini ifodalovchi terminlar; teatr-kino terminlari; adabiyotni 

turdosh fan tushunchalari bilan bog‗lovchi terminlar(literary allusions and references); kundalik nutqda 

ishlatiladigan prozaga oid terminlar(prose terms and devices of everyday speech); adabiyotga xizmat 

qiluvchi kasblarni ifodalovchi terminlar(terms of printers, grammarians, philologists and linguisticians). 

Ingliz adabiyotshunoslik lug‗atlari tahlil natijalarini jadvalda ko‗rsatishga harakat qildik. Ushbu jadvaldan 

yuqorida ko‗rib chiqqan lug‗atlardagi terminlar tarkibini aniq ko‗rishimiz mumkin bo‗ladi. Chunki ularning 

kirish qismi va nomlanishidan zamonaviy G‗arb terminologiyasining chegaralarini aniq belgilab bo‗lmaydi. 

Xulosa. Ilmiy va didaktik adabiyotlarda adabiyotshunoslik terminlariga berilgan lo'nda, mantiqan 

izchil izohlangan ta'riflar mavjudligi kuzatiladi. Bu terminologiya qonuniyatlaridan kelib chiqqan. Termin 

qaysi tilda bo'lishidan qat'iy nazar mazmunan aniqlikka va ixchamlikka asoslanadi. Adabiyotshunoslik 

terminlarining shakllanishi va takomili so'z san'ati va adabiyotshunoslikning, shuningdek, adabiy tilning 

taraqqiyoti bilan uzviy bog'liq. Ingliz adabiyotshunoslik terminlarini izohlovchi o'nta lug'at ko'rib chiqildi. 

Ularning barchasi adabiyotshunoslik terminlarini izohlashda tarixiy-madaniy ahamiyatga ega ekanligining 

guvohi bo'ldik. Lug'atlarning tarkibi va kirish qismlarini ko'rib chiqqanimizda adabiyotshunoslik fani turli 

aspektlarini tasvirlovchi ma'lum terminologik guruhlar aniqlandi. Ushbu lug'atlarni tuzishdan asosiy maqsad 

muallif kundalik hayotda duch kelinadigan terminlarni izohlash emas, balki tushunishi qiyin bo'lgan, kamdan 

kam duch kelinadigan terminlarga izoh berish bo'lgan. Adabiyotshunoslikka oid terminlar bir necha 

guruhlarga ajratiladi. Adabiy tushunchalar sharhlangan lug'atlarda so'zlarni berishda lug'atlar soha 

mutaxassislari yoki sohaga qiziquvchilarga mo'ljallanganligi bilan farqlanadi. Lug'atlar bir xalq adabiyoti 

yoki bir necha mushtarak adabiyotlar materiali (tushuncha, terminlari) asosida tuzilishi mumkin. Adabiy 

tushunchalarning, binobarin, terminlarning mazmunan turli- tumanligi sabablarini makon, zamon, ijtimoiy-

g'oyaviy, milliy kesimda o'rganish maqsadga muvofiq. Bu yerda adabiyotshunoslik terminlarini darajalash, 

ulardan qaysi biri adabiyot ilmi va amaliyoti uchun, birlamchi, qaysilari, ikkilamchi, ekanligini aniqlash 

maqsadga muvofiq. Shuning uchun kuzatishlar va xulosalarning ishonchliligini ta'minlash maqsadida adabiy 

terminlarni tushuncha va dunyoqarashlar tizimi birligi sifatida o'rganish lozim. Adabiyotshunoslik terminlari 

dinamik xarakterda, ya'ni tug'ilish, nutq va lug'atlarda qo'llanish, yangi ma'no turlarini kasb etish, faol va 

nofaol rivojlanish bosqichlarini boshdan kechirish kabi xususiyatlarga ega. Shu xususiyatlarni hisobga 

olmasdan adabiyotshunoslik terminlarini tushunish ham, izohlash ham, lug'atlarda xatlash ham juda qiyin 

kechadigan jarayondir.   

